
1. ՀՀ արդարադատության նախարարություն
	28.09.2023

	
	N /27.4/42426-2023

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չունենք:

Միևնույն ժամանակ անդրադառնալով «Հայաստանի Հանրապետության կառավարության 1997 թվականի օգոստոսի 8-ի N 327 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծին՝ հայտնում ենք հետևյալը:

 «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Հանրապետության Հանրապետության կառավարության 1997 թվականի օգոստոսի 8-ի N 327 որոշման նախաբանում որևէ իրավական ակտի հղում կատարված չէ:

Ելնելով վերոգրյալից՝ առաջարկում ենք որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
	Ընդունվել է:
ՀՀ կառավարության 1997 թվականի օգոստոսի 8-ի «Հայաստանի Հանրապետությունում գիտական աստիճանաշնորհման կանոնակարգը հաստատելու մասին» N 327 որոշման նախաբանում «Հայաստանի Հանրապետության կառավարությունը որոշում է» բառերից հետո լրացվել են «Ղեկավարվելով «Գիտական և գիտատեխնիկական գործունեության մասին» օրենքի 14-րդ հոդվածի 1-ին մասի «է» կետով՝» բառերը:

	
2. ՀՀ վարչապետի աշխատակազմ
	02.10.2023

	
	N 02/11/33856-2023

	Խնդրում եմ նախագիծը վարչապետի աշխատակազմ ներկայացնել Կառավարության 2021 թվականի փետրվարի 25-ի N 252-Լ որոշմամբ հաստատված՝ Կառավարության աշխատակարգի 20-րդ կետի 2-րդ ենթակետի, ինչպես նաև վարչապետի աշխատակազմի ղեկավարի № 02/08.3/28440-2021 և № 02/16.10/40655-2021 գրությունների պահանջներին համապատասխան:


	Ընդունվել է:

Նախագծի հիմնավորման մեջ կատարվել են ՀՀ կառավարության 2021 թվականի փետրվարի 25-ի N 252-Լ որոշմամբ հաստատված ՀՀ կառավարության աշխատակարգի 20-րդ կետի 2-րդ ենթակետի, ինչպես նաև ՀՀ վարչապետի աշխատակազմի ղեկավարի N 02/08.3/28440-2021 և N 02/16.10/40655-2021  գրությունների պահանջներին համապատասխան լրացումները:

	
2. ՀՀ վարչապետի աշխատակազմ
	13.10.2023

	
	N 02/11/35442-2023

	Վարչապետի աշխատակազմի սոցիալական հարցերի վարչություն

1. Նախագծի՝ 
1) 1-ին կետում՝ 
ա. 1-ին ենթակետի ձևակերպումն անհրաժեշտ է խմբագրել՝ «Ղեկավարվելով «Գիտական և գիտատեխնիկական գործունեության մասին» օրենքի 14-րդ հոդվածի 1-ին մասի «է» կետով՝» բառերը լրացնելով «Հայաստանի Հանրապետության կառավարությունը որոշում է» բառերից առաջ,

բ. հարկ է նախատեսել Կառավարության 1997 թվականի օգոստոսի 8-ի N 327 որոշման վերնագրի և բովանդակության համապատասխանեցում «Գիտական և գիտատեխնիկական գործունեության մասին» օրենքի 14-րդ հոդվածի 1-ին մասի «է» կետի պահանջին՝ որոշման մեջ ներառելով նաև գիտական աստիճանների և կոչումների շնորհման չափանիշների վերաբերյալ դրույթներ. 
2) 4-րդ կետի 1-ին ենթակետով առաջարկվող կարգավորումը հակասում է Կառավարության 2021 թվականի փետրվարի 25-ի N 252-Լ որոշմամբ հաստատված՝ Կառավարության աշխատակարգի 13-14-րդ կետերի պահանջներին, ըստ որոնց՝ Կառավարության որոշումների կամ օրենքների նախագծեր կարող են ներկայացնել Կառավարության անդամները: Կառավարությանը և վարչապետին ենթակա մարմինները նախագծեր կարող են առաջարկել վարչապետին, իսկ այլ պետական, ինչպես նաև տեղական ինքնակառավարման մարմինները՝ Կառավարության համապատասխան անդամին:
	Ընդունվել է:

Կատարվել է համապատասխան փոփոխությունը:

Ընդունվել է:

Համապատասխան որոշման վերնագիրը և բովանդակությունը համապատասխանեցվել են «Գիտական և գիտատեխնիկական գործունեության մասին» օրենքի 14-րդ հոդվածի 1-ին մասի «է» կետի պահանջներին: Հաշվի առնելով, որ կարգի 10-րդ կետը և 1-3-րդ պարբերությունները սահմանում են ատենախոսությունների պաշտպանության համար անհրաժեշտ նվազագույն քանակական չափանիշները համապատասխան կետի պարբերությունները, ինչպես նաև «II» բաժնի վերնագիրը խմբագրվել են: 
Ընդունվել է:

Նախագծից հանվել են 4-րդ կետի 1-ին և 2-րդ ենթակետերը:

	Վարչապետի աշխատակազմի իրավաբանական վարչություն

Նախագծի 1-ին կետի 1-ին ենթակետով նախատեսվում է ՀՀ կառավարության 1997 թվականի օգոստոսի 8-ի թիվ 327 որոշման մեջ լրացում կատարել և որպես որոշման ընդունման լիազորող նորմ սահմանել «Գիտական և գիտատեխնիկական գործունեության մասին» օրենքի 14-րդ հոդվածի 1-ին մասի «է» կետը։ Այս համատեքստում հարկ է նկատի ունենալ, որ նախագծով անհրաժեշտ է փոփոխություն նախատեսել նաև գործող որոշման վերնագրում՝ այն համապատասխանեցնելով վերոգրյալ հոդվածի դույթներին։  
	Ընդունվել է:

Կատարվել են համապատասխան փոփոխությունները:


